
觀田家

作者：韋應物

↑ 全唐詩�卷192

微雨衆卉新，一雷驚蟄始。

田家幾日閑，耕種從此起。

丁壯俱在野，場圃亦就理。

歸來景常晏，飲犢西澗水。

飢劬不自苦，膏澤且爲喜。

倉廩無宿儲，徭役猶未已。

方慙不耕者，祿食出閭里。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

